
	గీ.	
వేఱువేఱ పుట్టు వృత్తసమూహంబు

వెండి సర్వవృత్తవితతి యరయ

ఋతుకరాద్రి శైలసితదీప్తి నయనతో

యధికృశానుచంద్రు లబ్జనయన.



	 7




సర్వసమవృత్తభేద సంఖ్య




	చ.	
ఒగిఁబదమూఁడు కోటులును నొప్పుగనల్వది రెండులక్షలున్

దగఁ బదునేడు వేలు నుచితంబుగ నవ్వల నేడునూటిపై

నగణితవైభవా యిరువదాఱు గదా సమవృత్తభేదముల్

ప్రగుణితలక్షణస్ఫురణఁ బంచినఛందము లిర్వదాఱిటన్.

సమవృత్త లక్షణము




	క.	
హెచ్చును గుందును బొరయక

యచ్చొత్తినయట్లు నాలుగడుగులు సమమై

వచ్చును యతినియమంబును

జెచ్చెర సమవృత్తములకుఁ జిత్తజజనకా!

	వ.	
సమవృత్తంబు లెట్టి వనిన.

మొదలియుక్తాచ్ఛందంబునందు శ్రీయనువృత్తము—

శ్రీ, భా, విం, తున్.

రెండవయత్యుక్తాచ్ఛందంబునందు స్త్రీ యనువృత్తము—

స్త్రీరూ, పారున్, ఘోరా, ఘారీ.

మూఁడవమధ్యాచ్ఛందంబునందు వినయం యనువృత్తము—

వినయం, బొనరింతు ననం, తునకున్.

నాలవప్రతిష్ఠాచ్ఛందంబునందు బింబమనువృత్తము—

శ్రీకలితా, స్తోకభగల్, పైకొనుబిం, బాకృతికిన్.

		 ఈ పేజీలో చివరి మార్పు 27 జూలై 2020న 03:00కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

